
U3A STILBAAI

Wens al ons lede ‘n Gelukkige en Rustige Feesseisoen toe,

en ‘n Vreedsame en Voorspoedige 2018 vir almal

DIT EN DAT ...

November Maandelikse Praatjie.

Johan van Rooyen doen verslag oor die vordering van die Tweede Suider Afrikaanse Voélatlas Projek
(SABAP2) in die Hessequa distrik. Die groep van Stilbaai het feitlik die hele Hessequa gedek met voél
opnames gedurende verskillende seisoene. Hul wetenskaplike en deeglike benadering beteken dat
Hessequa een van die bes gedokumenteerde distrikte vir voéls in Suider Afrika is.

Jagersbosch Fonds.
Die November uitloting het R286 opgelewer, en vroeg in Desember het die Stapgroep die res van hul
kursusgelde aan die Fonds geskenk, die bedrag was R172. Die fonds staan nou op R6,078.67.

Vir ‘n volle lys van alle bydraes, sien die Jagersbosch Fonds blad op ons webtuiste. Ons bankdetails is
op die webtuiste as iemand ‘n donasie wil maak. www.u3astilbaai.org

Lidmaatskap
Ons huidige lidmaatskap is 217 nadat verskeie vorige lede en nuwe lede aangesluit het. Ons welkom al
ons nuwe lede en hoop dat julle ons aktiwiteite stimulerend en interessant sal vind.

Neem ook asseblief kennis dat die U3A kursusse, groep aktiwiteite en uitstappies slegs vir lede is, die
hoofrede is dat ons grondwet vrywaring aan lede teen besering en skade verskaf. Lede is welkom om
gaste wat Stilbaai besoek saam te neem, of indiwidué uit te nooi wat julle aan U3A Stilbaai wil voorstel.
As permanente inwoners van Stilbaai gereeld wil deelneem, moet hulle by U3A Stilbaai aansluit; R30
per jaar is sekerlik ‘n bekostigbare bedrag!

U3A STILBAAI KURSUSSE

e Voél identifikasie vir beginners : Drie voél identifikase kursusse is vir 2018 beplan, die eerste is ‘n
Engelse kursus in Februarie, die tweede is ‘n Afrikaanse kursus in Maart/April, albei is reeds vol; die
derde kursus sal later in die jaar aangebied word en het nog een vakature. Kontak asseblief vir Johan
op rooyenvanjohan@gmail.com as julle belangstel.




TED PRAATIIE

Volgende jaar sal die TED Praatjies op die TWEEDE Woensdag van elke maand aangebied word - die
eerste TED Praatjie vir 2018 is op Woensdag 14 Februarie 2018.

Lawrence Barltrop kodrdineer die TED Praatjies; kontak hom asseblief op barltrop@vodamail.co.za
as julle *n interessante onderwerp het, of as julle ‘n aanbieding oor ‘n spesifieke onderwerp verlang.

TED is ‘n onpartydige beweging sonder winsmotief wat daarop gestel is om idees te versprei, gewoonlik in die vorm van kort,
kragtige praatjies. TED het in 1984 begin as ‘n konferensie waar Tegnologie, die Vermaakliksheidbedryf en Ontwerp
(“Technology, Entertainment & Design”) vergader het; vandag dek dit alle vakgebiede - van die wetenskap tot die sake wéreld
tot wérelds-kwessies. Kry meer inlgting by www. ted.com.

U3A STILBAAI GROEPE

Die volgende groep aktiwiteite vind plaas:

e Stapgroep : Die groep stap elke Vrydag oggend. Cheryl Worth, wat sedert die begin sameroeper van
die groep was, handig nou oor aan Andre en Hanlie Bezuidenhout. Danksy haar entoesiasme en
toewyding is die stapgroep sonder twyfel ons mees suksesvolle groep — ons is Cheryl ons waardering
en dank veskuldig. Julle kan nou Andre by andre@andrebez.co.za kontak.

e Wandelgroep : Die groep wandel elke Vrydag oggend om 08h00. Kontak Debra by
barltropd@gmail.com vir meer inligting.

e Voélgroep : Kontak Johan by rooyenvanjohan@gmail.com indien u belangstel om by die voélgroep
aan te sluit.

e Fotografie Groep : ‘n Fotografie groep is gestig, enige lid wat belangstel kan Lawrence by
barltrop@vodamail.co.za kontak.

e Aandele Groep : Die Aandele groep kom gereeld bymekaar; lede wat belangstel kan Christo by
christoprins208@gmail.com kontak.

e Neuro-wetenskap Groep : Stefan het ‘n groep wat belangstel in neuro-wetenskap besprekings
gevorm, kontak hom by stefanpretorius877@gmail.com.

U3A STILBAAI UITSTAPPIES

Ons beplan ‘n aantal interessante uitstappies vir volgende jaar; ons sal julle laat weet sodra ons meer
inligting het.

KOMENDE PRAATIIES ...

Ons het ‘n aantal sprekers vir volgende jaar, die eerste drie maande se sprekers is bevestig:

e 29 Januarie 2018: Pieter Lategan praat oor die Bedreigde Spesies Beskermings-eenheid; meer
hieroor in ons Januarie nuusbrief.

e 26 Februarie 2018: Mike Steytler praat oor hospitaal-kieme (“superbugs”) en hul behandeling.

e 26 Maart 2018: Pieter van Niekerk neem ons op ‘n toer deur Australié op sy Harley-Davidson.

---000000000---

U3A Stilbaai verbeter die lewens-kwaliteit van ouer mense, veral afgetredenes, en bevorder die
behoud van intellektuele kapasiteit deur middel van stimulerende leer- en onderrig-programme en die
sosiale kontak wat daarmee gepaard gaan.

BESOEK ONS WEBTUISTE VIR MEER INLIGTING : WWW.U3ASTILBAAI.ORG.
KONTAK ONS BY INFO@U3ASTILBAAI.ORG




